
				এই পাতাটির মুদ্রণ সংশোধন করা প্রয়োজন। 
একবিংশতি পরিচ্ছেদ 8bra
আদমজি মুখ রক্তবর্ণ করিয়া বলিল, “মহাশয়, এ বেশ্ব বাড়ী নয়, ভদ্র লোকের আফিস ; কোনও কথা বলিবার থাকিলে ভদ্র লোকের
মত বলুন।"
জাহাঙ্গীরজি বলিল, “তোমার ব্যবহার দেখিয় বোধ হইতেছে, কোনও পুরুষে তুমি ভদ্র লোক নও, আমার সঙ্গে তুমি প্রবঞ্চন করিয়াছ, তোমাকে ইহার ফলভোগ করিতে হইবে।”
নওরোজি বলিলেন “আপনি জানিয়া শুনিয়া কোন হিসাবে এ রকম হাওনোট বিক্রয় করিলেন ? আপনি অত্যন্ত বিশ্বাসঘাতকতা করিয়াছেন । এই হাগুনোট যদি কোন রূপে মানিকজি ফ্রশমঞ্জির হাতে গিয়া পড়ে, তাহা হইলে তিনি ইচ্ছা করিলে জাহাঙ্গীরঞ্জিকে কিরূপ বিপন্ন করিতে পারেন, আপনার কি সে জ্ঞান নাই ?”
আদমঞ্জি বলিল, “সে জঙ্গ জাহাঙ্গীরজিই দায়ী, অন্যের নাম জাল করিবার সময় এ কথা তাহার বিবেচনা করা উচিত ছিল ।”
নওরোঙ্গি বলিলেন “এখন সে তর্ক করিয়া কোন ফল নাই ; হাওনোট গুলি কিরূপে ফেরৎ পাওয়া যায়, তাহাই বলুন। আপনি তাহা কাহার কাছে বিক্রয় করিয়াছেন ?"
আদমজি বলিল, “সে কথা আমার স্মরণ হইতেছে না।" নওরোজি উত্তেজিত ভাবে বলিলেন, “দেখিতেছি বুড় বয়সে আপনার স্মরণ-শক্তি অত্যন্ত হ্রাস হইয়াছে ; আপনার স্মরণ শক্তি যাহাতে প্রবল হয়, তাহার উপযুক্ত মুষ্টিযোগ প্রয়োগ করা
অবশ্যক ৷”
আদমজি বলিল, “আপনি কি আমাকে ভয় দেখাইতেছেন ?”

